
Natura berriak

«Liburuaren estilo batasuna eta kohesioa, estilizazio ahaleginaren kalitate poetikoa, natura-
ren bilakatze eternalaz aritzeko asmoaren ausardia, poesia handienak heldu dion gaia izanik… 
Izan ere, naturako elementuen agertze eta iraupenari buruzko hausnarketa poetiko-filosofikoa 
da liburuaren gai ardatza: edertasun ekologiko bat, gizakion begiradak hunkitua.

Alde batera ekialde urruneko poesiaren finezia eta sakontasuna oroitarazten duen estiloa 
badu ere, mendebaldetarra da asmo poetikoa: Lukrezio poeta-zientzialariari eginiko lehen 
aipuak iradokitzen duenez, De rerum naturaz dihardu, kreatua den materia ororen norantza 
eta funtsari buruzko galdaketan. Horren berri emateko, egunaren orduen araberako dietario 
gisakoa egituratu du, eta giza bihotz hauskorra ere materia guztien artean sustraitua aurkeztu 
digu, egunetik egunera orduen gurpilean eramana.»

(Epaimahaiaren aktatik)

Jon Gerediaga
(Bilbo, 1975)

• • •
Antropologia ikasketak egin zituen Bilbon eta Herbeheretan. Sorkuntzari 

dagokionez, poesia da gehien landu duen alorra: Fitola balba, karpuki tui 
(2004); Jainkoa harrapatzeko tranpa (2007); Zentauro-hankak (2012), Argia, 
lurra, zuhaitza, zerua (2015), Urtaroak eta zeinuak (2019).

1999an sortutako F.T.I.-Antzerkiola Imaginarioaren kide izan zen, eta 
hainbat antzezlanen sorkuntzan hartu zuen parte. Besteak beste: 8 Olivetti 
poetiko (Hiru, 2001); Mundopolski (Artez, 2007); Yuri Sam, otoitza (Artez, 
2007); Au revoir, triunfadoreak (Artez, 2007); Babiloniako loreak (2009).

2003 urteaz geroztik filosofia irakasle da Lauro ikastolan.


